
Повик за пријавување 
Поддршка на локалните самоуправи за спроведување на социјално мапирање и обезбедување на услуги за рехабилитација и реинтеграција за лица со попреченост 

Заедницата на единиците на локалната самоуправа на Република Северна Македонија ЗЕЛС објавува Повик за учество на заинтересирани локални самоуправи во регионалниот проект „Регионална соработка за подобра социјална инклузија на локално ниво“ имплементиран од Мрежата на асоцијации на локални власти на ЈИЕ - НАЛАС и асоцијациите на локални власти од Западен Балкан. Проектот се спроведува во соработка со ГИЗ Германско друштво за интернационална соработка во име на Сојузното Министерство за економска соработка и развој (БМЗ).
Опис на поддршката на проектот
Проектот ќе обезбеди техничка помош на 2 (две) локални самоуправи со цел да се зајакнат нивните капацитети за:
• примена на социјално мапирање и принципот „Не оставајте никого зад себе“ (LNOB) со цел идентификување на потребите на лицата со попреченост како ранлива група, со посебен акцент на потребите на жените и девојките со попреченост; 
• подготовка на Извештај од социјалното мапирање вклучувајќи и препораки засновани на докази, како и предлог мерки/услуги неопходни за задоволување на потребите на лицата со попреченост;
• интегрирање на препораките засновани на докази и предлог мерки/услуги во локалните политики, како што се социјалниот план или програма за социјална заштита, и
• воспоставување или проширување на услуги за рехабилитација и реинтеграција на лица со попреченост, со посебен акцент на жени и девојки со попреченост. 
За имплелемнтација на горенаведените активности, ЗЕЛС ќе обезбеди поддршка на избраните локални самоуправи. 
Во процесот на подготовка и спроведување на социјалното мапирање локалните самоуправи ќе бидат поддржани од страна на консултантски тим. Сепак, со цел да се зголеми знаењето за примена на методологијата за социјално мапирање, избраната локална самоуправа и консултантски ентитет задолжително треба да присуствуваат на онлајн курс што ќе го обезбеди НАЛАС е-Академијата. 
Избраните локални самоуправи ќе бидат поддржани и во процесот на усогласување на наодите и заклучоците од социјалното мапирање со локалните политики за социјална заштита (социјален план/програма или слично) од страна на консултантскиот ентитет. 
[bookmark: _Hlk133340491]Дополнително, локалните самоуправи ќе добијат поддршка за обезбедување услуги за рехабилитација и реинтеграција на лица со попреченост. 
[bookmark: _Hlk133340355][bookmark: _Hlk133341495]Избраните локални самоуправи ќе бидат исто така вклучени и во активности за градење на капацитети за воспоставување и испорака на услуги за рехабилитација и реинтеграција на лица со попреченост. Во оваа насока, ќе се формира Кластер за учење за услуги за рехабилитација и реинтеграција на лица со попреченост со кој ќе управува ЗЕЛС, со стручна поддршка на искусни практичари. Кластерот за учење е метод на учење од колеги, преку користење на искуствата на вклучените локални власти и знаењето на искусните практичари (лица ресурси). Кластерот за учење ќе обезбеди три настани за размена во чии рамки членовите на кластерот ќе имаат можност да развијат концепт за воспоставување и/или обезбедување на услуги за рехабилитација и реинтеграција на лица со попреченост. Пред започнување на активностите во рамки на Кластерот за учење, лицето - ресурс ќе обезбеди еднодневна обука за услуги за рехабилитација и реинтеграција на избраните локални самоуправи и други заинтересирани локални самоуправи.
[bookmark: _Hlk133342198]Локалните самоуправи се охрабруваат да воспостават и/или обезбедат услуги за рехабилитација и реинтеграција на лица со попреченост со ангажирање на лиценцирана локална граѓанска организација во својство на давател на услуги. Организацијата ќе биде активно вклучена во сите проектни активности и активности за градење на капацитетите. 
[bookmark: _Hlk133341430][bookmark: _Hlk133342351]Проектот ќе ги обезбеди трошоците за спроведување на социјалното мапирање и развој на капацитети (курс за е-учење, обука и Кластер за учење), како и трошоците поврзани со развој на услугите за рехабилитација и реинтеграција на лица со попреченост (развој на капацитети-обука, опрема или директни активности за социјалната услуга), во износ од 8.000 евра по избрана локална самоуправа. Во рамки на трошоците поврзани со развој на услугите за рехабилитација и реинтеграција на лица со попреченост, проектот нема да обезбедува плати за лица вклучени во проектните активности. 
Избраните локални самоуправи се очекува дека ќе покажат силна политичка посветеност како и активно учество на најмалку двајца претставници од општинската администрација во активностите во текот на целото времетраење на проектот. Локалните самоуправи, исто така, треба да имаат воспоставено соработка/партнерство со локалната граѓанска организација (давател на социјални услуги) која ќе биде одговорна за испораката на услугите за рехабилитација и реинтеграција на лица со попреченост. Дополнително, од локалните власти се очекува да обезбедат кофинансирање на активностите поврзани со воспоставувањето и/или обезбедувањето на услугите за рехабилитација и реинтеграција на лица со попреченост со цел тие да бидат одржливи.


Календар на активности

	Активност
	Учесници
	Период

	Учество на курсот за е-учење на тема „ЛНОБ социјално мапирање и креирање политики базирани на докази“
	Претставници на локалните самоуправи, граѓански организации (даватели на социјални услуги) и консултантски ентитети ангажирани за спроведување на социјалното мапирање
	средина на мај – крај на јуни 2023

	Подготовки за спроведување на социјалното мапирање
	Претставници на локалните самоуправи, граѓански организации (даватели на социјални услуги) и консултантски ентитети
	јули – септември 2023

	Спроведување на ЛНОБ социјално мапирање
	Претставници на локалните самоуправи, граѓански организации (даватели на социјални услуги) и консултантски ентитети
	септември – декември 2023

	Подготовка на Извештај за социјално мапирање и изработка на препораки
	Претставници на локалните самоуправи, граѓански организации (даватели на социјални услуги) и консултантски ентитети
	јануари – март 2024

	Усогласување на препораките и предлог мерките со локалните политики за социјална заштита (социјален план/програма)
	Претставници на локалните самоуправи и консултантски ентитети
	март – април 2024

	Учество на обука за услугите за рехабилитација и реинтеграција на лица со попреченост

	Претставници на локалните самоуправи, граѓански организации (даватели на социјални услуги) 
	април – мај 2024

	[bookmark: _Hlk133431594]Учество на три настани за размена во рамки на Кластерот за учење за услугите за рехабилитација и реинтеграција на лица со попреченост. 
	Претставници на локалните самоуправи, граѓански организации (даватели на социјални услуги)
	април 2024 – март 2025

	Развој на Концепт за воспоставување и/или обезбедување на услуги за рехабилитација и реинтеграција на лица со попреченост
	Претставници на локалните самоуправи, граѓански организации (даватели на социјални услуги)
	мај – август 2024

	Спроведување на активности поврзани со воспоставување и/или обезбедување на услуги за рехабилитација и реинтеграција на лица со попреченост
	Претставници на локалните самоуправи, граѓански организации (даватели на социјални услуги)
	септември 2024 – март 2025

	Подготовка на извештај за воспоставување и/или обезбедување услуги за рехабилитација и реинтеграција на лица со попреченост
	Претставници на локалните самоуправи, граѓански организации (даватели на социјални услуги)
	март 2025



Процес на пријавување

Со цел да се обезбеди поголем број на поддржани локални самоуправи и ранливи групи на граѓани во Западен Балкан, проектот ги охрабрува локалните самоуправи кои не беа вклучени во поддршката на проектот SoRi 2 во периодот (2019- 2022) да се пријават за оваа поддршка.
[bookmark: _Hlk133432264]Локалните самоуправи се охрабруваат да воспостават или ги прошират постоечките услуги за рехабилитација и реинтеграција на лица со попреченост, со фокус на услугите за жени и девојки со попреченост. 
Локалните самоуправи задолжително треба да имаат воспоставено партнерство со лиценциран давател на услуги за рехабилитација и реинтеграција.
Локалните самоуправи кои се заинтересирани да се пријават на овој повик треба да:

· Бидат мотивирани, посветени и подготвени да учествуваат и да го применат целиот процес: почнувајќи од активно учество во активностите за обука, идентификација на потребите (социјално мапирање), донесување на одлуки за политики (усогласување на наодите од социјалното мапирање во рамки на социјалниот план и програмата за социјална заштита) и имплементација на услуги за рехабилитација и реинтеграција на лица со попреченост, со фокус на услуги наменети за жени и девојки;

· Редовно да подготвуват, усвојуваат, ажурираат документи за политики за социјална заштита (долгорочни стратегии/социјален план и годишни акциони планови/програми) кои ќе се ажурираат и развиваат врз основа на спроведеното социјално мапирање и во согласност со документите на национално ниво;

· Издвојуваат средства во својот буџет за услуги за социјална заштита;

· Oбезбедуваат финансиски средства или друг вид поддршка за имплементација на услуги за рехабилитација и реинтеграција на лица со попреченост во текот и после завршување на проектот; 

· Имаат претходно искуство во спроведување на социјално мапирање;

· Има претходно искуство во партнерство со локална граѓанска организација во обезбедувањето социјални услуги;

· Партнерство со лиценцирани граѓански организации кои работат на нивната територија (или територии на соседните локални самоуправи) за испорака на услуги за рехабилитација и реинтеграција на лица со попреченост ќе се смета за предност. 

· Да имаaт административен персонал одговорен за социјалната заштита. Локалната самоуправа треба да назначи 2 лица за проектот кои ќе учествуваат во проектните активности.

· Обезбедувањето на простории за услуги за рехабилитација и реинтеграција на лица со попреченост исто така ќе се смета за предност. 

Заинтересираните локални самоуправи треба да достават Пријава, која се наоѓа како анекс на овој Повик, на следната адреса blagorodna.shopova@zels.org.mk најдоцна до 12 мај 2023 година, до 14.00 часот. Пријавата треба да биде потпишана од Градоначалникот и овластен потписник на давателот на услуги.
Процес на селекција

Комисија составена од ГИЗ, НАЛАС и ЗЕЛС (ЗЕЛС без право на глас) ќе ги евалуира поднесените пријави и ќе ги избере двете локални самоуправи ќе добијат поддршка. 

